
M De Voreinsfosnd un is Schneewittl

De Grimmischn Briider ham ‘ wum'R udi S

schu wos aagericht mit ihre
Marchn. Do gibt's allerhand
BieBis, aber abn aa viel Guts.
Un des muss zen Schluss im-
mer esu sei, sinst war de Walt
net in Ordning,

Un do isis schu gut, des die
zwee Bruder alle Geschichtn
gesammlt un aufgeschriebn
habn. Mit unnern March-
nimzug zen Advent wern mir
immer wieder do dra dorin-
nert.

Do hatts net lang gedauert,
un mir ham in unnern Arzge-
birgsvorein for de Fosnd genau die Marchn als Virlog for Auffieh-
ringe benitzt. Su hattn mir schu mol in de vorgangne Gahrn in
Froschkeenich, is Dornrosl, un aa schu de 7 Geillein bei uns ze
Gast. Halt immer eweng lustich aagesaat un gespielt.

In diesn Gahr is mir is Schneewittl nein Kopp kumme. Tja, un do
hattn mir genau des gleiche Problem wie bei de siebn Geif3n: su viel
Mitspieler ham mir nu net. Do wurn zwee Schilder gemacht: Zwarg
1-6 un Zwarg 7! Un schu warn - war rachne kaa - 5 Zwarg eige-
spart!

Aber do war noch ewos. Is misst emol eweng moderner sei.
Schldsser un Keeniche gibt's zwar heitzetooch immer noch, aber
eweng zeitgemaaler sollt des nu schu mol inszeniert warn. Un des
muss iech eiche mol dorzédhln, wie des gange is.

Alsu zendchst tut die ieberstolze Keenichin net mit nern aafachn
Spiechl redn, naa, die freecht ihr schlaus Guggl-Handi, des wass ja
schlieBlich noch viel meh wie su e gahrelang abgeloocherter
Spiechl!

Un is Schneewittl nei irngndwelchn Wald nei schickn — naa, des war
ze aafach, do muss mor schu kongretor un haamitvorbundner
warn: Do bringt dor Gaacher se halt in Richtung Eimstock, an
Wolfsgriener Wald vorbei. Un
unner Schneewittl muft siech
noocherts durch des tiefe
Waldgestripp bis noochn
Garschtnbarg nauf durch-
wirgn.

Ball war se aa noch in de
Schwarze Bing neigerutscht,
kunnt siech do aber grod noch
an e paar Wurzin festhaltn un
schlieBlich hat se in dor Fern e
klaans Haisl stieh sah. Des
kennt ihr bestimmt aa noch.
Des is des, wu su im 1995 rim e
paar ABMer drinne beherr-
bercht warn, die aagefange
ham, den Bargbaulehrpfod
harzerichtn.

Aber des is ne ganz annere Ge-
schicht. Jednfalls is unner
Schneewittl in die Bud nei gan-
ge, hat siech ieber des klaane
Zeich gwunnert, wos do su im-
haarstand un imhaarlog: klaa-
ne Stiehl, klaane Gabln un
Masser un dann aa noch in dor

Schlofkammer dornaabn klaane Bettle.
Vor Hunger hat se halt vu jedn Taller in Bissn genumme un aa wos
getrunkn. Mied war se aa un is dessewagn ins grefSte Bett neige-
stiegn un eigeschlofn.

Su weit , su gut, des kennt mor ja! Dann kame halt de Zwargle un
ham se liegn sah:

.Su wos Schienes, do kennt mor siech gelei mit dornabn legn!*
saatn de Zwarg 1-6 un warn schu racht begierich, aber dor 7. Saat
gelei, des do nicht draus wird: , lhr seid viel ze klaa, ihr halt eich
ganz zerick!"

Wie haaBts glei: Lange Red un kurzer Sinn, is Marchn ging halt
wetter mit dar bieBn Keenichin, die is Schneewittl ubdingt lus warn
wollt. Zen Schluss ham de Grimmischn Briider aber e paar Marchn
durchenanner gebracht un is dorgob siech esu, des is Schneewittl
durch den Kuss wieder dorwacht is un dor 7. Zwarg zerickvorzau-
bert wern konnt un mit enn Mol wiedor dor Prinz vun Mammut-
haus in Eimstock war.

Do hat unner Schneewittl halt erscht gemarkt, des dor 7 Zwarg ihr
eichner Maa war! Nu su ne Freid, un wenn se net gestorbn sei, do
wuhne se hoffntlich noch racht lang mitenanner drinne.

Des war die aane Sach, aber is
gob ja noch eweng meh ze
dorlabn un ze hern of unnern
Fosndobnd. Zen erschtn gobs
ne Blttnred ieber unnere liebn
Gattinnen, wenn se kurz vor
de Feiertog vor lauter Raan-
lichkaatsfimml de ganze Wuh-
ning durchenanner brenge un
des die Sach do net esu aafach
auszehaltn is for uns Manner.
In den annern lustichn Bei-
trooch hatt siech e Maa halt ie-
beraus gruf getaa, des ar allis
brengt und allis salber machn
kennt, aber jeds Mol ging
ewos gammerlich dornaabn.
Unner annern hat ar sei Stub
tapeziert un dodorbei sei Fraa
mit samt dor Tapet an de
Wand geklabt. Nu ja - passiert
is abn passiert! Un bei jeder Aktschjon muBt ar feststelln: “Des hatt
iech lieber net machen sélIn!

Unner Fernsehstar vun Heilichobnd, dor klaane Ullmann, hat siechs
ja aa net namme lessn un hat e paar vu seine schennstn Liedle samt
in gutn altn Tango zen Bestn gabn, wie immer: wunnerschie ge-
spielt of sein Bandonjon mit dane vieln Knepple!

SchlieBlich gobs aa noch Musik, wubei mor siech net esu richtich
aaning kunnt, 6b ganz uralte oder nar gingere Oldies gespielt warn
solltn. Aber is is getanzt wurn, also warn aa bestimmt e paar gute
Liedle dorbei.

Ach ja, Preise gobs ja aa noch for de bestn Kostiemle, des war gar
net esu aafach, do de richtche Auswahl ze traffn, weils ganz viel
gute gob!

Dor besonnere Abschluss war aber is , Glick Auf-Lied"”, gespielt
vun Yves un alle sei aufgestandn un ham kréftich mitgesunge.
Unner besonnerer Dank gilt den Q-Stall-Tiem, die e guts Assn ge-
zaubert un uns vorziechlich mit saimtling Getrankle vorwehnt ham.
Herzling Dank, un bis zen ndchstn Mol - bestimmt wieder emol bei
eich! Beste GiiBe un e dreifachs Helau — eier Schmidti!

